
Saioaren irudiak eta audioak grabatu egin dira, eta horiek akta osatzen dute. 

Hona hemen horietarako sarbidea: 

 
https://bideoaktak.deba.eus/bideo/202604291900000000/ 

 
UDAL OSOKO BILKURAREN AKTA 

 

BILERA ZK.: 2026/03 

EGUNA: 2026/04/29 

HASIERA ORDUA: 19:00 

AMAIERA ORDUA: 19:35 

TOKIA: Udaletxeko Osoko Bilkuren aretoa. 

BERTARATUAK: 

Alazne Txurruka Allika, alkatea (EAJ). 

EAJ-PNV udal taldea: 

Asier Urain Buenetxea. 

Jon Riaño Ojanguren. 

Monica de Prado Paniagua. 

Andima Egaña Egaña. 

Ainhoa Urbieta Egaña. 

EH Bildu udal taldea: 

Gilen Garcia Boyra. 

Itziar Irizar Beristain. 

Antxoka Elorza Altuna. 

Aritz Larrañaga Unanue.  

Edurne Aristi Careaga. 

Jon Ander Urain de Jesus. 

Orain Deba udal taldea: 

Isidro Aristi Oruezabal. 

https://bideoaktak.deba.eus/bideo/202604291900000000/

Idazkaria: Iñaki Galdos Landa. 

ESAN-EGINAK ETA ERABAKIAK. 

 

1.- Aurreko bilkurei dagozkien akten zirriborroak onartzea, hala badagokio. 

2026ko otsailaren 26ko Osoko Bilkurako akta ikusi da. 

Aztergai honetan Gilen Garcia Boyra jaunak parte hartu du aipatutako aktan 
zuzenketa batzuk egiteko eskatuz. Alkate andreak ere, hitz egin du, akta honi 
erantsitako bilkuraren grabazioan ageri denaren arabera. 
 

EMAITZA: AHO BATEZ ONARTUA 

2026ko martxoaren 26ko Osoko Bilkurako akta ikusi da. 

Aztergai honetan Gilen Garcia Boyra jaunak parte hartu du aipatutako aktan 
zuzenketa batzuk egiteko eskatuz, akta honi erantsitako bilkuraren grabazioan 
ageri denaren arabera. 
 

EMAITZA: AHO BATEZ ONARTUA 

2.- Alkatetzaren dekretuen kontrola. 

Ondorengo Alkatetzaren ebazpenen berri eman zen: 2026ko martxoaren 24ko 

141 zk.tik, 2026ko apirilaren 21eko 189 zk.ra (biak barne). 

Alkateak galdetu zuen ea inork zerbait esateko ote zuen Alkatetza dekretuen 

harira. 

Aztergai honetan Gilen Garcia Boyra jaunak eta Alkate andreak parte hartu dute, 

akta honi erantsitako bilkuraren grabazioan ageri denaren arabera. 

EMAITZA: Udalbatza jakinaren gainean geratu da. 

 

3.- Onartzea, hala badagokio, Andima Egaña Egaña jaunak EAJ/PNV udal taldeko 

zinegotziaren kargu hartzea. 

Udalbatzarraren Osoko Bilkurak, 2026ko martxoaren 26an egin zuen bileran, 

aintzat hartu zuen Anton Garay Berecibar jaunak zinegotzi ardurari uko egin nahi 

ziola. 

Ildo horretatik, 2026ko apirilaren 21ean, Hauteskunde Batzorde Zentralak 

izendapen-agiri bat bidali du Andima Egaña Egaña jauna Debako Udaleko zinegotzi 

izendatu dutela adierazteko, EAJ / PNV Alderdiak 2019ko maiatzaren 26ko udal 

hauteskundeetara aurkeztu zuen hautagai zerrendan ageri delako.  

Arestian adierazitakoa kontuan izanik,  Andima Egaña Egaña jaunari zinegotzi 

kargua hartzea dagokio. 

Egiaztatu dira aurkeztutako kredentziala eta hautetsiaren nortasuna, 

Hauteskunde Batzorde Zentralak Udalari bidali dion ziurtagirian oinarrituta 

Ondoren, egiaztatu da Andima Egaña Egaña jaunak egin dituela Tokiko 

Araubidearen Oinarriak Arautzen dituen apirilaren 2ko 7/1985 Legearen 75.7. 

artikuluan aipatzen diren ondasun eta interesen eta bateraezintasun aitorpenak. 

Arestian adierazitakoa kontuan izanik, Andima Egaña Egaña jaunari zinegotzi 

kargua hartzea dagokio. 

Hori dela-eta, legez ezarritako prozedura betetzeko, Alkate andreak ondorengo 

galdera egin dio Andima Egaña Egaña jaunari 

Zure kontzientziagatik eta ohoreagatik zin egiten duzu edo hitzematen duzu 

Debako Udalaren zinegotzi karguak dituen betebeharrak Erregearekiko 

leialtasunez beteko dituzuela, eta Konstituzioa, Estatuaren oinarrizko araua dena, 

bete eta betearaziko duzula? 

Zinegotzi hautetsiak, Andima Egaña Egaña jaunak, legeak hala behartuta hitz 

ematen duela erantzun du, eta Hauteskunde-Araubide Orokorrari buruzko Lege 

Organikoaren 108. artikuluan ezarritakoari jarraiki, 707/1979 Errege Dekretuan 

ezarritakoa beteko duela hitzeman du. Hori dela-eta, Debako Udaleko Zinegotzi 

kargua eman zaio, eta EAJ Udal Taldera atxikita geratu da. 

Alkate andreak, ongietorria ematen dio Zinegotzi berriari, akta honi erantsitako 
bilkuraren grabazioan ageri denaren arabera. 
 

4.- Onartzea, hala badagokio, produktibitatearen osagarria 

Alkate andreak, gai zerrendako proposamen honen inguruko azalpenak ematen 
ditu, akta honi erantsitako bilkuraren grabazioan ageri denaren arabera. 
 
Antolakuntza Batzordeak, 2026ko apirilaren 20an egindako ohiko bileran irizpen 

hau eman zuen 

“Produktibitatearen osagarriaren onespena ematea 

Produktibitateren osagarriak kalkulatzeko idazkaritza txostena aurkeztu zen. 

Antolakuntza Batzordeak, aho batez, produktibitatearen osagarria onartzearen 

aldeko irizpena eman zuen, eta Udalbatzarrera helaraztea erabaki zen, hark 

onartu dezan, udal aurrekontuan langileei produktibitate-osagarria esleitzeko 

zenbateko globala zehaztu dezan Toki Administrazioko Funtzionarioen 

Ordainsarien Araubidea ezartzen duen apirilaren 25eko 861/1986 Errege 

Dekretuaren 5.5 artikuluaren arabera, beti ere 7.2.b) artikuluan adierazitako 

gehieneko mugen barruan, eta produktibitate-osagarria baloratzeko eta 

banatzeko irizpideak onartu dezan. 

Hala, idazkaritzako txostenaren laugarren puntuan jasotzen denez, Debako 
Udalak 2026an produktibitate-osagarriari eman ahal diezaiokeen gehieneko 
zenbatekoa 267.069,72 €-koa da eta 2026rako proposatutako kopurua 55.000 €-
koa da gehienez.” 

Bozketa egin ondoren, Udalbatzak, aho batez, onartu du proposamena, akordio 

bihurtuz. 

BOZKETAREN EMAITZA: 
AHO BATEZ ONARTUA 

GEHIENGOA OSOA 
 

-ALDEKO BOTOAK: 13 (EAJ/PNV, 6; EH BILDU, 6 eta ORAIN DEBA, 1) 
 

 

5.- Onartzea, hala badagokio, alokairuko dirulaguntzen oinarrien aldaketa eta 

2006ko deialdia 

Alkate andreak, gai zerrendako proposamen honen inguruko azalpenak ematen 
ditu, akta honi erantsitako bilkuraren grabazioan ageri denaren arabera. 
 

Gizarte Politika Batzordeak, 2026.eko apirilaren 22an egindako ohiko bileran 

honako irizpena eman zuen: 

“Debako herrian etxebizitzak alokatzeko laguntzak emateko oinarriak. On iritzia 

eman, hala badagokio. 

Enrique Salgadok Debako udalak proposatzen duen etxebizitza alokatzeko 

oinarrien zirriborroak izan dituen aldaketak azaldu ditu, aurreko batzordean pasa 

nahi izan zuten baina Gaztelagunek errenten eta alokairuen mugak apirilak 21ean 

argitaratu zituen eta informazio hori jakin ondoren pasa dutela aipatzen du. 

Gaztelagunek jarritako mugak azaltzen ditu eta Debako zirriborroak izan dituen 

aldaketen artean Debako errolda epea jaitsi, adinaren betekizuna kendu eta diru 

kantitateen muga aldatu dituztela azaldu du.  

Horiek izan direla aldaketa nabarmenenak dio eta pertsona gehiagok diru laguntza 

izan dezan saiatzen ari direla aipatzen du. Pertsona gutxik eskatu dutela orain arte 

eta kalean laguntzei buruzko ez jakintasuna dagoela adierazi du ere. 

Komunikazioan zerbait egin beharko litzatekeela. Alazne Txurrukak (Alkatea) 

udalak eskura dituen komunikabide guztietan argitaratzen dela adierazi du; web 

orria, watsapp, aldizkari etab. 

Gaia aztertu ondoren, aho batez on iritzia eman zaio Udalbatzarretik pasa eta 

onartzeko badagokio.” 

Bozketa egin ondoren, Udalbatzak, aho batez, onartu du alokairuko dirulaguntzen 

oinarriak eta 2006ko deialdia, proposamena akordio bihurtuz. 

BOZKETAREN EMAITZA: 
AHO BATEZ ONARTUA 

GEHIENGOA OSOA 
 

-ALDEKO BOTOAK: 13 (EAJ/PNV, 6; EH BILDU, 6 eta ORAIN DEBA, 1) 
 

 
6.- Onartzea, hala badagokio, Maiatzaren 17ko LGTBI+ fobiaren aurkako 

Nazioarteko Eguneko adierazpen instituzionala. 

Alkateak, ondorengo adierazpena irakurri zuen: 

Maiatzaren 17ko LGTBI+fobiaren aurkako Nazioarteko eguneko adierazpen 
instituzionala 

 
Maiatzaren 17an, LGTBI+ fobiaren aurkako Nazioarteko Egunean, Debako Udalak 
berresten du pertsona guztien duintasunarekiko, askatasunarekiko eta 
berdintasunarekiko duen konpromisoa. 
Egun honek gogorarazten digu, azken hamarkadetan eskubideen aitortzan eta 
ikusgarritasunean aurrerapauso esanguratsuak eman badira ere, oraindik ere 
pertsona askok diskriminazio eta  indarkeria egoerak bizi dituztela beren sexu-
orientazioagatik, genero-identitateagatik edo genero-adierazpenagatik.  
LGTBI+ kolektiboaren aurkako jarrerak ez dira gertakari isolatuak; gure gizartean 
oraindik bizirik dirauten aurreiritzi, estereotipo eta botere-harremanen 
adierazpen dira. Horregatik, ezinbestekoa da errespetuan, aniztasunean eta giza 
eskubideetan oinarritutako herria eraikitzen jarraitzea, non pertsona guztiek 
modu askean bizi diren. 
Aniztasuna aberastasun kolektiboa da bai eta defendatu eta babestu behar dugun 
balorea ere. 
Horregatik guztiagatik, maiatzaren 17 honetan, Debako Udalak bere gaitzespen 
irmoa adierazten du lesbofobia, homofobia, bifobia, transfobia eta LGTBI+ 
pertsonen aurkako edozein diskriminazio edo indarkeria motaren aurrean. Era 
berean, herri inklusibo, seguru eta aske baten alde lanean jarraitzeko konpromisoa 
berresten du besteak beste, sentsibilizazio ekintzak martxan jarriz eta LGTBIQ+ 
kolektiboari ikusgarritasuna emanez. Hau honela,  herritar guztiei dei egiten die 
maiatzak 17ko aldarrikapenekin eta antolatzen diren ekintzekin bat egitera ere 
bai. 

Bozketa egin ondoren, Udalbatzak aho batez, onartu zuen Maiatzaren 17ko 

LGTBI+ fobiaren aurkako Nazioarteko Eguneko adierazpen instituzionala. 

 

BOZKETAREN EMAITZA: 
AHO BATEZONARTUA 

GEHIENGOA OSOA 
 

-ALDEKO BOTOAK: 13 (EAJ/PNV, 6; EH BILDU, 6 eta ORAIN DEBA, 1) 
 

 
Aztergai honetan Gilen Garcia Boyra jaunak eta Alkate andreak parte hartu dute, 
akta honi erantsitako bilkuraren grabazioan ageri denaren arabera. 
 

7.- Eskari eta galderak. 

Aztergai honetan Gilen Garcia Boyra jaunak, Alkate andreak eta Jon Riaño 
Ojanguren zinegotziak parte hartu dute, akta honi erantsitako bilkuraren 
grabazioan ageri denaren arabera. 
 

Besterik ez zegoenez, 19:35etan alkateak amaitutzat eman zuen osoko bilkuraren 

bilera. 

 

Alazne Txurruka Allika 
Alkatea 

Iñaki Galdos Landa 
Idazkaria 

